დევნილთა და ეკომიგრანტთა პოლიტიკის მართვა

	დევნილთა და ეკომიგრანტთა პოლიტიკის მაქსიმალურად ეფექტურად მართვის მიზნით, ვფიქრობთ აუცილებელია ჯანდაცვის სამინისტროს სისტემაში შეიქმნას შესაბამისი საქვეუწყეობო დაწესებულება. საქვეუწყებო დაწესებულების შექმნის აუცილებლობა ვფიქრობთ განპირობებულია სამართლებრივი თვალსაზრისით მისი მაღალი დამოუკიდებლობის ხარისხით, ხოლო პოლიტიკური თვალსაზრისით მისი უფრო მაღალი ლეგიტიმურობისა და ყოველივე აქედან გამომდინარე უფრო მაღალი პასუხისმგებლობით საქართველოს მთავრობის წინაშე. ამ ფორმაციის სტრუქტურა უშუალოდ პასუხისმგებელი იქნება ქვეყანაში დევნილთა და ეკომიგრანტთა პოლიტიკის განხორციელებაზე. მას შეეძლება, შესაბამისი სტრუქტურული დანაყოფების მეშვეობით, მუდმივი კომუნიკაცია იქონიოს და აქედან გამომდინარე უზრუნველყოს შესაბამის ბენეფიციართა საჭიროებათა ყოველდღიურ რეჟიმში ოპერატიულად გადაწყვეტა. დევნილთა და ეკომიგრანტთა პოლიტიკის ამგვარი მართვა მნიშვნელოვნად უზრუნველყოფს მათი უფლებების დაცვასა და რეალიზაციას, რაც ბუნებრივია ქვეყნისათვის ერთერთი პრიორიტეტული მიმართულებაა. 
	ამ ახალ საქვეუწყებო დაწესებულებას, საქართველოს ტერიტორიაზე მისი ფუნქციების ეფექტურად განხორციელების მიზნით, გარდა ცენტრალური აპარატისა, ბუნებრივია უნდა ჰქონდეს რეგიონებში სტრუქტურული დანაყოფები, რომელიც მუდმივ რეჟიმში ადგილებზე უზრუნველყოფენ დევნილთა და ეკომიგრანტთა პოლიტიკის მყისიერ მართვას.
	დევნილთა და ეკომიგრანტთა პოლიტიკის მართვის დღეს არსებული სისტემა, გარკვეულწილად მეტად გაბიუროკრატირებულია. სტრუქტურული დანაყოფები, რონმლებშიც გადანაწილებულია შესაბამისი ფუქნციები, კოორდინაციისა და დაქვემდებარებულობის თვალსაზრისით გარკვეულწილად დაქსაქსულია. ყოველივე ეს კი ბუნებრვია აფერხებს გადაწყვეტილებების ოპერატიულად მიღებასა და აღსრულებას. 
	საქვეუწყებო დაწესებულების, როგორც პოლიტიკური ასევე სამართლებრივი თვალსაზრისით, უპირატესობა თვალსაჩინოა საჯარო სამართლის იურიდიული პირის ორგანიზაციულ სტრუქტურასთან შედარებით. ვინაიდან, საქართველოს კანონმდებლობის თანახმად, საჯარო სამართლის იურიდიული პირის შემთხვევაში, რიგი მნიშვნელოვანი გადაწყვეტილებების მიღება შეთანხმებული უნდა იყოს კონტროლის განმახორციელებელთან, რაც ბუნებრივად იწყვევს საკითხის ოპერატიულად გადაწყვეტაში შეფერხებას. ეს კი პირდაპირ პროპორციულია დევნილთა და ეკომიგრანტთა, ამ სახელმწიფოსათვის განსაკუთრებულად მოწყვლადი ჯგუფის, მზარდი ობიექტური უკმაყოფილებებისა.
	ყოველივე ზემოაღნიშნულის გათვალისწინებით, მიზანშეწონილია, საქართველოს კანონმდებლობის შესაბამისად, კერძოდ საქართველოს მთავრობის დადგენილების საფუძველზე, შეიქმნას საქართველოს ოკუპირებული ტერიტორიებიდან დევნილთა, შრომის ჯანმრთელობისა და სოციალური დაცვის სამინისტროს საქვეუწყებო დაწესებულება საქართველოს ოკუპირებული ტერიტორიებიდან დევნილთა და ეკომიგრანტთა საქმეების მართვის სამსახური. ამ საქვეუწყებო დაწესებულების ხელმძღვანელს, მინისტრის წარდგინებით, ნიშნავს პრემიერ-მინისტრი. საქვეუწყებო დაწესებულების ხელმძღვანელს, მიმართულებათა გათვალისწინებით, უნდა ჰყავდეს მოადგილე. რომელიც პასუხისმგებელი იქნება დარგობრივი სტრუქტურული დანაყოფების კოორდინაციას, ერთი - დამხმარე სტრუქტურული დანაყოფების კოორდინაციაზე. დანარჩენი სტრუქტურული დანაყოფების კოორდინაცია იმავდროულად უშუალოდ განახორციელოს ხელმძღვანელმა. საქვეუწყებო დაწესებულებას უნდა ჰქონდეს შემდეგი სრუქტურული დანაყოფები:
	- დარგობრივი მიმართულება:
დევნილთა განსახლების მიმართულება;
	დევნილთა სოციალური დახმარების მიმართულება;
	ეკომიგრანტთა დახმარების მიმართულება;
	საარსებო წყაროების მიმართულება (ბუნებრივია უნდა გაუქმდეს სსიპ საარსებო წყაროები და მისი ფუქნციები შეერწყას საქმეუწყებო დაწესებულებას);
	ინტეგრაცია რეინტეგრაციის მიმართულება;
	რეგიონალური სამმართველოები (სამეგრელო, იმერეთი, შიდა ქართლი; ქვემო ქართლი).
	- დამხმარე მიმართულება:
	იურიდიული მიმართულება;
	საფინანსო და შესყივების მიმართულება;
	ადამანური რესურსები;
	საინფორმაციო ტექნოლოგიური და ანალიტიკური მიმართულება;
	საზოგადოებასთან ურთიერთობისა და მოქალაქეთა მისაღების მიმართულება.

აღნიშნული მიმართულებები, ბუნებრივია შესაძლებელია, მოექცეს გარკვეულწილად გამხსვილებული სტრუქტურული დანაყოფების შემადგენლობაში.

